




















































































Greba orokorra e TeR m o m e T Ron e 

Gehiengo sindikalak deituriko manifestazio baten amaiera Donostian. Milaka lagun bildu zen mobilizazioetan. 

berriek eskaintzen duten kontrainfor­
mazio aukera? Euskarazko internau­
ten artean izan zen saiorik arlo horre­
tan, www.grebaorokorra.info 
webgunearen bidez. 

Dena den, ez zen izan bezperako 
telefono mugikorrezko mezu kilima­
garririk, pintadak ere gutxi, sabotajeek 
normalean baino oztopo gutxiago era­
gin zuten ... Krisiaren okerrena orain­
dik igaro ez denean, kartutxo guztiak 
kolpe batean ez xahutzeko estrategia 
-"intentsitate baxuko" greba-izan ote 
den, horra hor zalantza. Hain zuzen, 
Rafa Diezek hurrengo igandeko 
Bernan adierazi zuen "jarraipena behar 
duen urrats sendoa" izan dela M-
21 eko greba. 

Honek guztiak adierazten du mobi­
lizazioak hasi besterik ez direla egin. 
Frantzian lehenik greba orokor bat 
egin zen urtarrilean, eta beste indar­
tsuago batekin erantzun zioten Gober­
nuaren itxikeriari martxoan. Izan ere, 

grebak nahi adina egin daitezke, nahi 
modutara eta nahi denarekin, baina 
horretarako oinarri sendoak sortu 
behar Jira, eta sindikatu abertzaleek 
arrunt lan zaila dute horretan. 

Bigarren irakurketa: greba politikoa 
Greba deialdia egin eta berehala 
esan zen Lopezen gobernu berriari 
"ongi etorria" egiteko greba zela. 
Deitzaileek askotan egin diote uko 
horri, azalduz, greba egitea hautes­
kundeen aurretik erabaki zutela. 
Gainera, ez da bizkorra izan behar 
ikusteko ELAren eta LABen harre­
manak ez zeudela onenean aurreko 
gobernuarekin. Lopezek bizkor 

Greba orokorrak sektore 
subiranistan egosten ari 
denari tamaina hartzeko 

baliolezake 

jokatu du eta enpleguaren konpe­
tentziak traspasatzea adostu zuen 
Gobernu zentralarekin greba egu­
nean bertan. Dena den, nabarmen 
geratu da zein izango den bere 
hautua, patronalarekin inorekin 
baino lehenago bildu denez. 

Abertzaleek deituriko greba, 
greba politikoa dela esanez oztopa­
tu nahi izan du sektore estatalistak. 
Adolfo Muñozek astekari honi 
garbi adierazi zion greba sindikala 
izanagatik helburu politikoak 
dituela. Baina zein g.rebak ez du 
helburu politikorik? 'Politika eko­
nomikoa aldatu nahi bada, halabe­
harrez da greba politikoa. 

Dena den, abertzaleen ekintza 
sindikal bateratu puntual honek, 
Lizarra-Garaziko garaiak oroitara­
zi dizkio bati baino gehiagori. 
Agian, Euskal Herriko subiranis­
ten artean egosten ari denari 
tamaina hartzeko balio lezake . • 

TERmomETRon = 

ADMINIST~AZIOAN 

Gaur eskolan ikasi~ 
bihar lantokian erabili 

Lapurdiko zenbait herriko etxetako eta bestelako administraziotako langileak euskara ikasten 
ari dira. Ikasleak zein irakasleak gustura dira: gaur ikasitakoa bihar lantokian praktikan 

jartzen dute. Emaitza azkarrek kuraia ematen dute. 

ONINTZA IRURETA 

Asteroko saioan, Uztaritzen, kafe orduan harrapatu genituen ikasleak. Ezkerretik 
eskuinera: Dani Ormaechea, Yannick Odeau, Guy Copentipy (irakaslea), Chantal 
Pujol, Patricia Bétachet eta Amaia Beyrie (AEKn koordinatzaile). 

CHANTAL PUJOL Uztaritzeko Herri­
ko Etxeko langilea da, Oportegiko 
zuzendaria. Haurrak errezibitzen 
dituzte oporretan eta asteazkenetan. 
U mea zela bazekien euskara. Gazte 
zela galdu zuen eta AEK.n hasi zen. 
Orain herriko etxearen bidez euska­
ra hobetu nahian dabil. Mintzatzeko 
moldatzen da, baina idazteko zailta­
sunak ditu: "Ikasi dut gutunak egi­
ten, menuak itzultzen ... baina idaz­
tea beti da zaila". Euskaraz 
alfabetatu gabeko belaunaldia izaki. 

Patricia Bétachet, Pujolen gisa, 
euskaraz mintzo zen haurra zela. 

Gero ahantzi zuen eta Lizeoan segi 
zion. Bigarren urtea da U ztaritzeko 
Herriko Etxearen bidez euskara 
eskolak hartzen ari dela. Uztaritzeko 
liburutegian egiten du lan. Euskara 
maila ona izateko beharra sentitzen 
zuen, etxean haurrak dituelako eta 
lanean ere haurrekin ari delako. Gal­
detu diogu ea gustura dabilen esko­
lak hartzen: "Biziki untsa, plazer 
handi batekin etortzen naiz. Zaila 
idatzizkoa, nire problema handie­
na". Bétachetek lau urtez ikasteko 
aukera du, ez badu lantokiko egoe­
rak bestelakorik eskatzen. Liburute-

gian hiru langile dira eta beste batek 
ere nahi du euskara ikasi. Beharbada 
lau urte egin baino lehen emango 
dio lekukoa Bétachetek lankideari. 

Dani Ormaechea Ainhoako Onda­
re Etxean ari da lanean. Duela bi hila­
bete hasi zen eskolak hartzen. Ahoz 
zein idatziz moldatu nahi du hobekia­
go. Nafarroako eta Gipuzkoako jen­
dearekin lan harremanak ditu; besteak 
beste Sara, Zugarramurdi, Urdazubi 
eta Donostiako kideekin mintzatzen 
da euskaraz. Etxeko euskara dauka 
eta orain eskolan ikasitakoarekin 
hobeto moldatzen da elkar ulertzeko: 
"Orain lehen ikasitakoak beste modu 
batean eman behar dira, interesgarria 
da gimnastika hori egitea". 

Yannick Odeau Frantzia erdial­
dekoa da. Senpereko Herriko 
Etxean haur eta gazteen hezkuntza 
zerbitzua kudeatzen duo Orain dela 
zazpi urte hasi zen euskara ikasten. 
Kolore askotako euskara egiten du, 
Lapurdin ikasi baitu, eta baita Lesa­
kan eta Etxarri-Aranatzen ere 
(Nafarroa) eta Foruan (Bizkaia) eta 
Lazkaon (Gipuzkoa). Euskara ikas­
teko egitasmoaren berri izan eta 
berak galdetu zuen herriko etxean 
ea has zitekeen eskolak hartzen. 
Baiezkoa jaso zuen. Orain dela bi 
hilabete hasi da astero hiru orenez. 
Haurrentzat egiten du lan Senpere­
ko Herriko Etxean eta mintzatzeko 
zein idazteko nahi du euskara ikasi. 
Hiru ikaskideek esandako bera aipa­
tu du: "Zaila da, idazteko". 

Guy Copentipyk, irakasleak, esan 
digu lau ikasle ez baizik eta zortzi 

clituela. Argazkiko egunean ercliek 
piper egin arren ohikoena astero 
sei bat ego tea da. 

Aurten 81 ikasle 
Herriko etxeetako idazkariak dira, 
opor garaian haurrak errezibitzen 
clituztenak, kirol hezitzaileak, libu­
ruzainak. .. Administrazioko langi­
leei galdetu egin zaie ea euskara 
ikasi nahi duten lanean moldatu 
ahal izateko. Deigarria izan da Baio­
nako erantzuna: 200 langilek eskatu 
zuten euskara ikasteko aukera. Ez 
dira denak batera euskara ikasten 
hasi, jakina. Aurten 30 ari dira esko­
lak hartzen. 

Ahaleginak eta bi egin zituen 
urtetan Euskal Konfederazioak 
herriko etxeetan langileek euskara 
ikasteko aukera izan zezaten. 
Hitzarmenak 2003-2004an ha si 
ziren. Behin abiada hartuta Euskal 
Konfederazioak lekukoa pasa zion 
Euskararen Erakunde Publikoari. 
Baliabidez Konfederazioa baino 
dezente hobeto hornituta, egitasmoa 
azkartu zuen erakundeak. 81 ikasle 
ari dira orain irakaskuntza berezi­
tuan eta hiru-lau urteren bueltan zer­
bitzua osoki euskaraz eskaintzeko 
gai izango direla esan digu Amaia 
Beyriek, AEK-ko xede arloko koor­
dinatzaileak. Gaur egun euskara 
eskola berezitu horiek guztiak AEK­
k ematen clitu. 

Gaur ikasi, bihar erabili 
Ikasle guztiak ez dira euskararik 
gabeak. Proiektuaren asmoa da lan­
gile bakoitzak bere lanposturako gai­
tasun profesionala lortzea. Batzuk 
zerotik ha si dira eta dena dute ikaste­
ko. Beste batzuek haur garaiko eus­
kara dute, herdoildua, eta orain aska­
tzen ari dira. Beste batzuk berriz 
euskaraz ederki mintzo dira, baina 
alfabetatu gabeak dira. Idatzia zaila 
egiten zaie, lau ikasleek argi aclierazi 
digute. Aldiz, lanean etengabe ari 
beharra dute gutunak, afixak, egita-

Euskara admlnlstrazloan 

1 Arbona 
2 Arrangoitze 
3 Basusarri 
4 Hiriburu 
5 Jatsu 
6 Larresoro 

Urdinez margotutako Lapurdiko herri hauetan irakaskuntza berezituko hamabi talde 
daude, 81 ikasle guztira, AEK-k kudeatuta. 

rauak eta dena delakoak frantsesetik 
euskarara ekartzen. Beyriek ikasleen 
artean euskara jakin eta erabiltzeaz 
lotsa direnak ere badirela esan cligu. 
N agusiek langileei ez clie eskatu eus­
karaz egiteko, herriko etxeetara edo 
bestelako administrazio guneetara 

Langileei egunerokoan zein 
behar dituzten galdetzen 

zaie eta horiexek irakasten 
zaizkie asteroko hiru 

orenez. Ikasi eta praktikan 
jarri. dena bat 

jo duen euskaldun askok ere fran­
tsesez egin du leihatilan. Hala dio 
Beyriek: "Traumatismo a da euska­
rarena, euskara haurrentzat, lagu­
nentzat eta etxerako dugu askotan. 
Frantsesa da gauza serioetarako, 
lanerako alegia. Orain galdegin zaie 
ea ikasi nahi duten, auzapezak bai­
mena eman die euskara ikasteko, 
batzuetan eskatu egin die euskara 

ikasteko. Orain balorizatua sentitzen 
dute euren burua". Langilea balora­
tua sentitzen da, eta baita leihatilara 
doan euskalduna ere. Euskara tokiz 
kanpo zegoelakoan frantsesez ari 
ziren leihatilaren bi aldeetan, orain 
lasaiago mintzo dira euskaraz. 

Amaiak, mintzatu garen tartean, 
bi ideia nagusi azpimarratu ditu. 
Batetik, egindako lanaren emaitza 
agerikoa eta momentukoa dela. Lan­
gileei egunerokoan zein behar clituz­
ten galdetzen zaie eta horiexek ira­
kasten zaizkie asteroko hiru orenez, 
hau da, hitzorduak ematen, telefo­
noa hartzen, gutunak idazten edo 
abisuak ematen. Ikasi eta praktikan 
jarri, dena bato Bestetik, Beyriek 
nabarmendu du batzuk aitzindari 
izan direla eta orain "kutsatzea" 
egokitzen dela. Herri bateko eta 
besteko ikasleak elkar ezagutzen 
ha si dira, euskaldunek elkar "atze­
man" dute. Ikasle kopurua emenda­
tu eta erabilera azkartuko da. 

Hori da bederen, irakasleen zein 
ikasleen esperantza . • 

2009KO MAIATZAREN 31 arGia ... 45 



e TCRmOmCTROn 

Bero-beroan ---------------------------------------ONINTZA IRURETA 

11 
11 
11 
11 
11 
11 
11 
11 
11 
11 
11 
11 
11 
11 
11 
11 

Midas bilkuran krisiaz "Ilargiaren sekretua" 
MIDASEK, Eremu Urriko eta Eskual- katalanez 
deko Hizkuntzetan Argitaratzen 
diren Egunkarien Europako Elkar­
teak, urteko batzarra egin berri du 
Bartzelonan. Egunkari bat gutxiago 
izan d a b ilkuran, Belfasteko Lá 

PIRRITX ETA PORROTX pailazoek 
2004an estreinatu zuten IJargiaren 
sekretua filma . Orain katalanera 
bikoiztu dute (El secret de la Huna) eta 
Herrialde Katalanetako zinema are-

desagertu baita. Bern'ak urtero beza- toetan proiektatzen ari dira. 
la parte hartu duo Internet eta pape-
ra izan dituzte gaitzat, bereziki Bera UEMArako bidean 
horien garapena, krisia kontuan 
hartuta. Bestalde, Midas saria jaso BERAKO (Nafarroa) Euskara Batzor­
du Salvador Cardus soziologo, deak luzatu zion Udalari UEMAn 
kazetari eta irakasleak katalanezko sartzeko proposamena. EAE­
hedabideak sustatzen egindako ANVko alkateak, alderdi bereko hiru 
lanagatik. Lituanian polonieraz argi- zinegotziek eta Aralarreko biek egin 
taratzen den Kurier Wilénski egunka- zuten proposamenaren alde. EA eta 
ria prest agertu da datorren urteko EA] abstenitu egin ziren arrazoi eko-
bilkura antolatzeko. nomikoak argudio hartuta. 

II~ _____ ---------------------------------------------------------------------------------------------------------------------. 
. Honelako albisteak egunero irakurtzeko, jaso hari@ DOAN e-postaz: ¡ 

_____________ ~._~_~~~~~~~(~~p~~~~_~_~::_~~~~:p!?J? ______________________________________________ 1 

TALArAN 

Greba orokorraren irakaspenak eta abisuak 

Nork bere balorazioa egingo du langileek hartutako lehen neurri horrek, greba 
orokorrak, izandako oihartzunaz. Sindikatuek une larrietan baino ez dituzte 
deitzen greba orokorrak eta oraingoa, zalantzarik gabe, une larria da. Bere 
mugen gainetik, erantzuna inportantea izan da, herrialde bakoitzean desber­
dina. Grebatik irakaspen bat eta hainbat abisu atera daitezke etorkizunera 
begira, izan ere, krisiak langileak eta herritarrak zigortzen jarraituko du eta 
beharrezkoa izango da erantzun sozialerako neurriak artikulatzen jarraitzea. 

Lehenengo irakaspena: ekintza bateratuaren beharra dago mobilizazioak 
eta grebak eraginkorrak izan daitezen. Sindikalgintza abertzaleak ekintza 
bateratua planteatzen jakin du eta babes politiko eta sozialak jaso ditu. Ondo­
rioz deialdiari emandako erantzuna garrantzitsua izan da. Ekintza bateratua 
eraginkorragoa izango litzateke CeDO eta UGT integratzea lortuko balu, Hego 
Euskal Herriko hainbat eremutan indar handia baitute. Sindikalgintza abertza­
learen eta estatalistaren estrategiak ezberdinak dira. Dena den, euskallangi­
le klasea egoera larrian dagoenez, garrantzitsua litzateke ekintza bateratuak 
egiten saiatzea. 

Greba orokorra patronalari emandako abisua ere izan da, esanez "honaino 
iritsi gara", eta ez dutela onartuko xantaia gehiago negoziazio kolektiboetan, 
ez enplegu finkoak ezabatuz enplegu prekarioak lortzeko, ezta soldaten behe­
rakada adosteko ere. Nafarroako eta Gasteizko gobernuentzat ere izan da 
abisua, kapitalismoaren zerbitzura dauden politika ekonomikoak eta soziola­
boralak alda ditzaten, gizartearen gehiengoaren, langile klasearen eta herri 
sektoreen interesei zerbitzatzeko. 

Rafael Bengoa Eusko 
Iaurlaritzako Osasun eta 
Kontsumo sailburuak Noticias de 
Gipu{'.,koan esanak: "Bai, 
Euskaditik joan egin da jendea 
hizkuntzarengatik -nik bi ezagu­
tzen ditut- pentsatzen zutelako 
aurrera egiteko baldintzek ez 
zutela zentzurik, medikuntza 
hamar edo hamabost urtez ikasi 
ondoren. ( ... ) Aberastu egin 
behar da lotura profesionala 
Espainia eta Europarekin eta ez 
dugu hizkuntzarengatik gure 
buruetan itxita egon beharrik. 
Hurrengo Lan Eskaintza 
Publikoetan, euskarak ez du 
orain arte eduki duen maila izan­
go". 

Isabel Celáa Eusko ]aurlaritzako 
Hezkuntza Unibertsitate eta 
Ikerketa sailburuak El Diario 
Vascon esanak: "Euskararekiko 
hurbilketa ez da garatzen ario 
Eskolatik bertatik estimu hori 
landuko dugu. Euskara maita­
tzea. Inposatzen den hizkuntza 
ez da behin ere maitatua izango 
eta hizkuntza maitatua gehiago 
erabiliko da". 

Itziar Laka hizkuntza ikerlariak 
UKn esanak: "] endeak, oro har, 
haurrak ezer jakin gabe jaiotzen 
direla eta pixkanaka-pixkanaka 
ikasten dutela uste du; baina 
haurrek ez dute horrela ikasten, 
ikasketa berez ez da gauzak 
gehitzea. Berez, esparru bat dau­
kagu eta horretatik, baliagarri ez 
zaizkigun aukerak ezabatuz joa­
ten gara. Adibide gisa, ]aponian 
jaiotzen diren haur txikiek eder­
to bereizten dituzte [r] eta [1] eta 
beren garapen fonologikoa da bi 
fonema horien bereizketa nola­
bait 'desikastea', beraz, 
]aponiako umeak heldu japonia­
rrek bereizten ez dituzten gauza 
fonetikoak bereizteko gai dira". 

XABIER L E T ONA -------------------------------------------------------------------

MALTZAGATIK 

ETA publikoki agertu da hausnarketara 
i'ij¡llliidhlpolitiko-armatu egokia 
finkatzea" da ETA egiten ari den haus­
narketaren helburua eta udarako amai­
tua izango duela jakinarazi du erakun­
de armatuak Garari eskainitako 
elkarrizketan. Elkarrizketa luzean dene­
tarik jorratzen da, halakoetan ohikoa 
den legez, baina bereziki azpimarra­
tzen da egoeraren desblokeoa "herri 
honen eskubideak aintzat hartzen 
d ituzten indarren d ispertsioaren 
amaieratik eta beren aktibaziotik" eto­
rriko dela. Aitortzen du garai luzean 
desblokeo horretarako EAJren zain 
egon izan dela, baina jadanik barnera­
tu duela "PNVri itxoiten aritzea alferrik 
dela". Alde horretatik, egoki ikusten 
ditu ezker abertzaleak "bere herri 
proiektua eta Euskal Herria eskenatoki 
demokratiko batera eramateko burutu 
ditzakeen hausnarketa eta argipenak". 

Adierazpen hauek guztiak bat etor 
daitezke azken hilabete luzeetan ildo 
subiranistaren inguruan egiten ari 
diren hausnarketekin. Joan den aste­
ko ARGIAn, esate baterako, Sabin 
Intxaurraga EAko buruzagiak apustu 
horren aldeko mezua luzatu zuen esa­
nez, "ez harritzeko hemendik bi urte 
barruko Nafarroako zein EAEko foru 
eta udal hauteskundeetan [ezkerreko 
alderdi independentisten] eskaintza 
bateratu bat aurkezten bada". 

ETAren elkarrizketan, beraz, ez da 
berrikuntzarik alde horretatik, askotan 
aipatu baititu halakoak, baina testuin­
guru politiko honetan, badirudi ezker 
abertzale osoak berretsi egiten duela 
EAJtik ezkerrera diren indar sobera­
nisten metaketaren bidea. Beste 
gauza bat da metaketa hori laguntzeko 
meniarik eskaintzeko prest ote den, 
baina prozesuaren -hala hitz egin ote 
litekeen ere ez dago argi- hastapen 
une honetan halakorik argitzea ere 
gehiegi eskatzea litzateke seguruenik. 

Bi etakideek aitortzen dute, neurri 
batean bederen, ahuldade operatiboa 
"ETAk ere azken hileotan ez duelako 
etsaiari min egiteko behar adinako 
ildo sendorik erakutsi". Bere ekintzei 
buruz gutxi hitz egin ohi badu ere, 
elkarrizketan dio bere garaian hiru 
aldiz saiatu zela Jose Maria Aznar 
aurka lur-aire misilez erasotzen, baina 
hiruetan huts egin zuela. 

"Gaueko" eta "Argi" moduan azal­
tzen diren elkarrizketatuek, halaber, 
salatzen dute etakideek lehergailuen 
berri telefonoz ematerakoan, segurta­
sun indarrek deiak eteten dituztela 
hauen lokalizazioa egin nahian, eta 
horrekin arriskuan jartzen dituztela 
herritarrak. El Correo eta Nafarroako 
Unibertsitatearen aurkako atentatue­
tan, adibidez, hori gertatu zela azaldu 
dute. 

laIJü,Jil,tO)hauteskundeetako kanpai­
na aurrera doa, ia oharkabean bada 
ere. Europar Batasun osoan absten­
tzioa oso handia izango dela ez da 
zalantzarik, eta oro har, partehartzeak 
ez atzera egitea da agintarien helburu 
nagusia. Espainian, gainera, Iniziatiba 
Internazionalista-Herrien Elkartasuna­
ren (II-HE) kasua ere hor dago, eta 
parte hartze txikiak honen ordezkaritza 

erraztu dezake. Gaitza da jakitea honek 
parlamentaririk lor dezakeen hala ez, 
estatuan izan dezakeen sostenguaz 
ezer gutxi baitakigu. Euskal Herrian 
legez kanpoko ezker abertzaleak azken 
urteetan lortutako emaitza onenak bil­
duta ere 160-170.000 botoren bueltan 
ibilliteke. Aspaldikoz, hautesleria 
horrek izan dezake motibazio egokia 
bozkatzeko, baina hauteskunde hauen 
giro hotzean jendetza bozkatzera era­
matea ere ez da batere samurra. Ekai­
naren 7an gehien begiratuko diren 
datuetakoak izango dira. 

Aukera politiko bat da legez kan­
poko ezker abertzalearentzat, baina 
horrek, dena den, ez du inondik inora 
konpontzen Alderdien Legeak ekarri­
tako eskubide urratze larriak. El Diario 
Vasco k igandean azaltzen zuenez, 
Auzitegi Konstituzionalak II-HErí 
buruzko epai honekin Estrasburgoko 
Auzitegiak ilegalizazioei buruz eman 
behar duen epaia baldintzatu nahi du, 
besteak beste, Auzitegiak ezker aber­
tzaleari arrazoia ematea zailduz. 

JON ANZA-REN desagerpena ere 
apurka ari da egiten lekua informazioa­
ren eguneroko agendan. ETAk jakina­
razi duenez, Anza bere militantea da 
eta apirilaren 18an abiatu zen Baiona­
tik Okzitaniako Tolosara, han erakun­
deari diru kopuru bat emateko asmo­
tan. Baina ez zen heldu, ez orduan eta 
ez jarritako beste bi hitzordutara ere. 
Anza espetxean izan zen 1982tik 
2002ra eta egun Iparraldean bizi zen. 
ETAren salaketaren arabera, poliziak 
bazuen militantzia horren berri eta 
zuzenean zerikusirik du desagerketare­
kin. Hipotesi denak airean dira, baina 
ez litzateke Espainiako segurtasun 
indarrek desagerketekin zerikusirik 
duten lehen aldía. 

PELLO ZUBIRIA 

Botiketako Madoff 
Scott S. Reuben da: 
esan zure medikuari 

Hemengo doktore askok oraindik ez dakien arren, 
sendagaien munduan sekulako eskandaloa dabil. "4rrica", 
"Celebrex" eta "Effexor" botikak saltzeko farmaindustriak 
erakusten zituen ikerketa nagusietako baten egileak iruzur 

egin zuela jakin da. Metastasi baten seinale. 

DOKTOREAK ONARTU DU IRUZURRA 

zirela oinazearentzako botikez egin­
dako ikerketak. Izenburu hori ipini 
zion The New York Times egunkariak 
Scott S. Reuben-en kasuari buruzko 
albisteari, martxoaren 10ean. Fran­
tsesez botikagintzako industriaz 
okupatzen den Pharmacritique blogak 
berriz honela titulatu du: "Séisme en 
algologie et en anesthésie: fraude 
scientifique majeure de Scott Reu­
ben, fmancé surtout par Pfizer, con­
cernant l'efficacité antalguique de 
Lyrica, Celebrex, Efexxor ... ". Eta 
lehenbiziko lerroetan: "Mundu mai­
lan analagesian pionero zena orain 
ikusi da benetan zela 'medikuntzako 
Madoff bat', sistemaren produktu 
hutsa". 

Scott S. Reuben anestesista eta 
algologoa (medikuntzan algologia da 
oinazeaz okupatzen den saila) histo­
rian sartu da bere iruzurrarekin. 
Doktorea erreferentzia nagusia zen 
operazio osteko oinazeetan eta 
horien kronifikazioan. Journal of Cli­
nical Anesthesia, Anesthesiology, Anesthe­
sia and Analgesia eta gisako beste argi­
talpen berezituetan artikulu sorta 
ageri dira Scott S. Reubenek sina­
tuak, eta are agiri gehiagotan aipa­
tzen dira haren ikerketak maila gore­
neko bibliografiatzat. 

Orain jakin denez, gutxienez 
horietako 21 erabat faltsututa daude, 
atzean ez daukatelarik inolako iker-

keta lanik. Paper guztiok demostra­
tzen dute, ustez, operazio ondorene­
ko minetarako Celebrex, Lyrica eta 
Pfizer konpainiako beste produktuak 
primerakoak zirela. Gauza bera saia­
tu zen demostratzen, antza, Merck 
konpainiaren Vioxx antiinflamatorio 
famatuaren mesedetan. 

Gaur 51 urte dauzkan Reuben 
doktorearen lanek garrantzia izan 
dute aipatu kirurgia osteko oina­
zeon tratamenduetan. Emaitzak 
berme handiko aldizkarietan plaza­
ratzen zituenez, inork ez zion seku­
la aurpegiratu Reubeni ea zergatik 
kasu guztietan emaitza hain onak 
erakusten zituzten pagatzaile zituen 
Pfizer konpainiaren botikek. Eta 
botikei gero eta aplikazio ugariago 
aurkitu zitzaizkien antiinflamatorio 
izate hutsetik haratago, baita epi­
lepsia artatzeko ere. 

Anesthesia& Analgesia aldizkariko 
erredaktore buruak idatzi du Reube­
nez: "Operazio osteko oinazeetan 
ikertzailerik emankorrenetakoa zen 
( ... ) iruzurrak atal honetan daukagun 
ezagutzan sekulako atzerakada 
dakar". Suitzako Bluewin-en idatzi 
dute: "Kirurgia ondoko oinazearen 
artatzean Reubenen ikerketek eragin 
handia izan dute, mundu osoko 
milioika gaixotaz ari gara". Aldizka­
rian bertan argitzen da Reubenen 
agiriek munduko artritis eta artrosi­
dunek hain ondo ezagutzen dituzten 

Argazki handia Britainia Handiko George 
House Trust erakundearen webgunetik 
hartuta dago. Botikagintzan dagoen 
negozio erraldoiaren alegoria da. 
Erretratukoa da erreportajean aipatzen 
den Scott S. Reuben mediku eta ikerlaria. 
51 urteko gizonak sekulako izena egina 
zuen oinazea artatzeko tratamenduen 
ikerketan ... harik eta agertu den arte hark 
publikatutako azterketen artean gutxienik 
21 inolako ikerketarik egin gabe idatziak 
izan zirela. Fama handiko antiinflamatorio 
eta immunosupresoreak erreumatologiaz 
gain bestelako minetan usatzearen 
abantailak erakutsi ditu Reubenek. Zein 
markako botikenak? Kasualitatez, Reuben 
bera hizlari enplegatzen zuen eta ikerketak 
finantzatzen zizkion farmaziako 
korporazioak ekoizten dituenak. 

COX-2 motako botiketan milioika 
dolarreko etekinak ekarri dizkietela 
Pfizer konpainiari (Celebrex da bere 
botika) eta Mercki (Vioxx). 

Reuben doktoreari ikerketa eta 
eskola emate lan guztiak kendu diz­
kiote Baystate Medical Center-en eta 
Tufts University-n, biak Springfiel­
den, AEBetako Massachussetsen. 

S cientific American aldizkariak 
"Medikuntzako Madoff" iruzurrak 
balio beharko luke auzitan jartzeko 
munduan zehar milioika gaixori 
ematen zaizkien botika horien baliz­
ko onurak. Baina horretarako mun­
duko sendagileek informazio garbia 
jaso beharko lukete eta ez egon boti­
ken ekoizleen informaziotan itota. 
Ez daudenean korporazioek zuzen 
edo zeharka erosita. 

Botikagileek lokarrarazita 
Pharmacritiquek salatu duen beste 
eskandalo batek erakusten du boti­
kagileen lotsagabekeria noraino iris­
tsi daitekeen. sistemak nola funtzio­
natzen duen. Apirilaren 30eko 
zenbakian The S cientist aldizkariak 
azaldu du Merck konpainiaren eta 
Elsevier argitaletxearen artean aldiz­
kari mediku faltsu bat kaleratu izan 
dutela. Ikusi xehetasunak. 

Merck da munduko farmazia 
industriarik handienetakoa. Elsevier 
argitaldari holandarrak plazaratzen 
ditu medikuntza alorrekok aldizkari 



prestijiodun mordoa; Elsevier mar­
kak berekin darama berme antzeko 
bat osasungintzan. Biek sortu zuten 
The Australasian Journal of Bone and 
Joint Medicine. Titulu horren azpian 
biltzen ziren botiken salmenta legez­
koan egiten diren erraldoi handien 
ezaugarri nagusiak. 

Hasteko zientiEko itxuraren babe­
sean -titulua bera, itxura, kolabora­
tzileen maila eta ospea, eta beste­
funtsean propaganda hutsa zen 
kazeta. Fosamax eta Vioxx saldu 
nahi zituen. Vioxx antiinflamatorio 
ezaguna da, leku askotan debekatu 
dutena odol zirkulazioan arazoak 
eragin dituelako. Fosamax bifosfona­
to bat da, osteoporosia duten gaixoei 
agintzen zaiena kaltzioa hezurretan 
atxikitzen lagun diezaien. 

Aldizkariaren lehen zenbakian 
luze eta zabal aipatzen dituzte osteo­
porosiaren kalteak, densitometriak 
egitearen garrantzia eta beste. Gai 
horien inguruan aditu independien­
te en artean eztabaida handiak direla 
esan beharko litzateke, baina aipatze 
hutsean utziko dugu. Jakina, Merc­
ken produktuak, dio aldizkarian 
zuzeneko eta zeharkako publizita­
teak, erdiz erdi laguntzen du osteo­
porosia konpontzen. 

N ork idatzi du aldizkaria? Bertan 
artikulu burutsuak plazaratu dituz­
ten mediku eta ikerlari famatuek 
eskuak garbituko dituzte, haien eran­
tzukizuna iritzi atal mugatuetara 
mugatzen da. Nahiz eta ez duten 
aitortuko gehienek lotura eskutak 
dituztela botika horiek ekoizten 

dituen industriarekin. Hauek Enan­
tzatzen dituzte beren ikerketak, 
hitzaldiak ordaintzen dizkiete, 
bidaiak, hauei esker gizentzen dute 
curriculuma, eta abar luzea. 

Baina aldizkariotan guest authors 
edo idazle famatuen artikuluez gai­
nerako guztia, kazetaren mamia, 
nork idatzi eta orraztu du? "Bel­
tzek", dio P harmacritiquek, "negro­
ek"; ingelesez ghostwriter deituek, 
idazle fantasmek. Bestek sinatzeko 
lan isil eta kontrolatua egiten duten 
erredaktoreek. Horrela, eskandalua 
baldin bada, guest authors distiratsuek 
ezer ez dakite. 

The Scientist galdezka joan zaio 
AEBetako kontsumitzaileen intere­
sak defenditzen dituen Public Citi­
zen erakundearen lehendakariordea­
ri. Peter Lurie-k nabarmendu du 
aipatu sasi-aldizkaria ez dela hain 
bitxia, antzeko aldizkari asko sor­
tzen dutela farmaziako korporazio 
handiek, zientiEko itxura daukaten 
kazetak, medikuei bisita egiten die­
ten komertzialek daramatzatenak. 
Sartu gabe medikuntza alorreko 
doaneko prentsan, honetan infor­
mazio itxurarekin publizitatea joatea 
arras ohikoa baita. 

Pharmacritiquen irakurleak aurki 
dezake medikuen erabakiak baldin­
tzatzeko industriak darabiltzan mar­
tingalen informazioa. Baina horreta­
ra jarrita, familiako medikuak berak 
esplikatuko lioke nola funtzionatzen 
duen kateak. Galdetu ea zer dakien: 
emaiozu paper hau medikuari . • 

www.argia.com/nethurbil.php 
helbidean, gai honi buruzko informazio 
gehiago eta Interneteko loturak. 

Sexua, beldurra, inkomunikazioa 
rostituzioak pagotxa du Nafarroan. 
Inkesta baten emaitzek etorkizun opa­
roa iragartzen diote sektoreari. Prosti­
tuzioaren bezeroen multzoa dezente 
gaztetu omen da hemen. 1990eko 

hamarkadan, 45 urte ingurukoak ziren 
prostituzioaren erabiltzaileak. Orain, 30 
urtean da batezbestekoa, eta 20 eta 25 urte 
bitarteko gazteak ere ugariak omen dira, 
jarduera horretan. Bezero berriak, baina 
ohiturak, zahar: 20 urte inguruko neska 
gazteekin nahi dituzte harremanak, eta 
harreman horiek, arriskutsuak nahiago: 
kondoirik gabe nahi dituzte. 

Datuok leituta, ziztada bat sentitu dut 
sabelean, Yamiled Giraldo eta N agore 
Laffageren hilketekin sentitutakoen pare. 
Aitzinamendu gutxi, gizon eta emaku­
meen arteko harremanetan. Pertsonen 
askatasuna eta begirunea oinarri eduki 
beharrean, harremanek mendetako deso­
rekari eusten diote, eta batzuei plazerra 
eta besteei atsekabea ekartzen segitzen 
dute sarrio 

N afarroako prostituzioaren inguruko 
inkesta zekarren erreportajean itaunduta­
ko prostituten erantzunak adierazgarriak 
dira. Batek dio mutil gazte askok astebu­
ruetan jotzen dutela harengana, ligatzea 
lortzen ez dutenean. Beste batek, berriz, 
larrua jotzeko baino ez direla hurbiltzen, 
ez dutela hitz asko egiteko ohiturarik. 
Baina asaldura handiena hirugarren 
batek dioenak pizten du: "Batzuek uste 
dute dena ordain daitekeela". 

Kezkagarria da hori guztia, baina, batez 
ere, beldurgarria. Betiko jokamolde trakets 
eta mingarriek dirautela frogatzen du, 
batzuetan itxura moderno en gibelean gor­
derik. Gizon batek nahi duena egiten ahal 
du, emakumearen borondatearen eta desi­
ren gainetik. Gizon batek bortxa edota 
poltsa erabiltzen ahal ditu, nahi duena lor­
tzeko. Gizon batek emakume bat hiltzen 
ahal du, nahi duena lortzen ez duenean. 

Gazte nintzenean, mutilek proposatu­
tako harremanei neskok ezetza emanez 
gero, zergatik ez genuen nahi galdetzen 
ziguten behin eta berriro. Oro har, gure 
erantzunak ez ziren oso argigarriak iza­
ten. Sarri, isiltasunean tematzen ginen, 
arrazoirik gabeko ezetzetan gotortuta. 

Segur aski, nire belaunaldiko mutil asko 
gelditu ziren arrazoiak jakin gabe. Pitin 
bat pentsatuta, kasu gehienetan ukoaren 
zergatia -edota zergatia argi ez azaltzeko 
arrazoia- ez zen soilik orduko jendartean 
oraindik tinko zirauten arau moral estuen 
ondorio. Baziren beste zio pisuagoak, ilu­
nagoak, eta guretako aitortzeko zailago­
ak. Horien artean, beldurra zen, hain 
segur, nagusietako bato Beldurra, gure 
desirak eta bestearenak bat ez etortzeari. 
Beldurra, bestearen nahiei gure desioen 
araberako muga paratu ezin izateari. Bel­
durra, gure nahiak ezin adierazteari. Bel­
durra, finean, gure borondatea bestearen 
menpe gelditzeari. 

Beldur hura psikologikoa zen, eta fisi­
koa ere bai. Zoritxarrez, errealitateak 
eten gabe segitu du frogatzen emaku­
meek beldurrez jokatzeko arrazoiak ez 
direla funtsik gabeko asmazio hutsalak. 

nahi duena lorlzel<o. Gizon batel< emaburne 

bat hiltzen ahal nahi duena 

lorlzen ez duenean 

Gizarte honetako emakume asko -eta, 
zorionez, gizonetan ez gutxi- egoera 
horren aitzinean matxinatzen gara, baina 
ez dugu asmatzen bidearekin. Segur aski, 
gakoa ez dago legeetan, pertsonen hazie­
ran eta hezieran baizik, adimena eta emo­
zioak batera landu beharko lituzketen 
estrategietan. Besteekin harreman ego­
kiak eta gogo-betegarriak izateko gauza 
izateko, gure sentipenak, desirak, beldu­
rrak eta itxaropenak zein diren jakiteko, 
inkomunikazioaren hesiak gainditu eta 
ideiak eta emozioak besteei adierazteko. 
Horrela, agian ... • 

